
PROSPECTS FOR IMPROVING THE MANAGEMENT OF PERSONNEL SERVICES 
IN INTERNAL AFFAIRS BODIES 

Eshimbetov G‘ulomjon Sultonbayevich 
Deputy Minister of Internal Affairs of the Republic of Karakalpakstan 

Abstract. This article analyzes the prospects for improving the management of personnel services in internal 
affairs bodies. The study focuses on issues of effective organization of personnel policy, recruitment, training and 
retraining of employees, enhancing their professional potential, and developing mechanisms for evaluating service 
activities. Additionally, it highlights the role of personnel services in ensuring public safety in the context of 
modern threats and digitalization processes. Based on foreign experience and scientific approaches, practical 
proposals and recommendations are developed to improve the system of personnel management in internal 
affairs bodies. 

Keywords: internal affairs bodies, personnel services, personnel policy, service activity management, professional 
training, retraining, evaluation system, public safety. 

ICHKI ISHLAR ORGANLARINING KADRLAR BILAN ISHLASH XIZMATLARI 
FAOLIYATINI BOSHQARISHNI TAKOMILLASHTIRISH ISTIQBOLLARI 

Eshimbetov Gʻulomjon Sultonbayevich 
Qoraqalpogʻiston Respublikasi Ichki ishlar vaziri oʻrinbosari 
E-mail: info@qriiv.uz  

Annotatsiya. Mazkur maqolada ichki ishlar organlarining kadrlar bilan ishlash xizmatlari faoliyatini boshqarishni 
takomillashtirishning istiqbollari tahlil qilinadi. Tadqiqotda kadrlar siyosatini samarali tashkil etish, xizmatga 
qabul qilish, xodimlarni tayyorlash va qayta tayyorlash, ularning kasbiy salohiyatini oshirish hamda xizmat 
faoliyatini baholash mexanizmlarini rivojlantirish masalalariga alohida eʼtibor qaratiladi. Shuningdek, zamonaviy 
tahdidlar, raqamlashtirish jarayonlari va jamoat xavfsizligini taʼminlashda kadrlar bilan ishlash xizmatlarining 
oʻrni yoritib beriladi. Xorijiy tajriba va ilmiy yondashuvlar asosida ichki ishlar organlarida kadrlar bilan ishlash 
tizimini takomillashtirishga qaratilgan amaliy taklif va tavsiyalar ishlab chiqiladi. 

Kalit soʻzlar: ichki ishlar organlari, kadrlar bilan ishlash xizmatlari, kadrlar siyosati, xizmat faoliyatini boshqarish, 
kasbiy tayyorgarlik, qayta tayyorlash, baholash tizimi, jamoat xavfsizligi. 

DOI: https://doi.org/10.47390/SPR1342V6I1Y2026N13  

Kirish. Oʻzbekiston Respublikasining Konstitutsiyasi 2-moddasida, davlat idoralari xalq 

manfaatlariga xizmat qilishi, davlat organlari, jamiyat va fuqarolar oldida masʼulligi 

mustahkamlab qoʻyilgan[1]. Ichki ishlar organlari davlatning huquqni muhofaza qilish 

funksiyasini amalga oshiruvchi asosiy davlat organlaridan biri hisoblanib, uning asosiy 

vazifalari fuqarolarning huquqlari, erkinliklari va qonuniy manfaatlarini, jismoniy va yuridik 

shaxslarning mulkini, konstitutsiyaviy tuzumni himoya qilishdan, qonun ustuvorligini, shaxs, 

jamiyat va davlatning xavfsizligini taʼminlashdan, shuningdek huquqbuzarliklarning oldini 

olish va profilaktikasidan iborat[2]. 

mailto:info@qriiv.uz

Aholining tinch va osoyishta hayot kechirishini taʼminlash, jinoyatchilik va 

huquqbuzarlikka qarshi kurashish, jamoat tartibini saqlash va fuqarolar xavfsizligini taʼminlash 

masalalari Prezidentimiz Shavkat Mirziyoyev tomonidan olib borilayotgan davlat siyosatida 

eng muhim va ustuvor oʻrin egallagan. Darhaqiqat, bu masala bugun yurtimizda barcha 

ijtimoiy-iqtisodiy islohotlarni muvaffaqiyatli amalga oshirish, mamlakatimizni modernizatsiya 

qilish va yangilashning eng asosiy sharti va garovidir. Shuning uchun ham davlatimiz rahbari 

tomonidan ichki ishlar organlari tizimida tub islohotlar qilish, uning faoliyatini yangi bosqichga 

koʻtarishdek gʻoyat murakkab vazifa doimiy ravishda kun tartibiga qoʻyib kelinmoqda. 

Ushbu vazifalarni samarali amalga oshirish hamda mamlakatimizning tinchligi va 

osoyishtaligiga boʻlgan har qanday tahdidlarning oldini olish va jinoyatchilikka qarshi 

kurashish sohasida yuqori malakali mutaxassislarni tayyorlash tizimini ilgʻor xalqaro 

standartlar asosida takomillashtirish, shuningdek, zamon talablaridan kelib chiqib, ichki ishlar 

organlarining kadrlar salohiyatini oshirish bugungi davrning asosiy talabidir. 

Adabiyotlar tahlili va metodologiyasi. Oʻtgan davr mobaynida ichki ishlar organlari 

tizimini takomillashtirish borasida keng koʻlamli islohotlar amalga oshirildi. Ayniqsa, ichki 

ishlar organlarining mahallalarda jamoat tartibini saqlash, fuqarolar xavfsizligini taʼminlash, 

huquqbuzarliklar profilaktikasi va jinoyatchilikka qarshi kurashish uchun tashkil etilgan quyi 

boʻgʻinini rivojlantirish va mustahkamlash boʻyicha salmoqli ishlar qilindi. 

Harakatlar strategiyasiga muvofiq mamlakatda va uning maʼmuriy-hududiy birliklarida 

jamoat tartibi va xavfsizligini samarali taʼminlash maqsadida tizimli chora-tadbirlar amalga 

oshirilib kelinmoqda. Xususan, ichki ishlar organlari tizimini tubdan isloh qilishga oid 100 dan 

ortiq normativ-huquqiy hujjatlar qabul qilindi. Jumladan, ichki ishlar organlari samarali 

faoliyat olib borishi uchun bir qator meʼyoriy-huquqiy hujjatlar imzoladi. Buning yaqqol misoli 

sifatida 2016-yil 16-sentyabrda Oʻzbekiston Respublikasi “Ichki ishlar organlari toʻgʻrisida”gi 

Qonuni[3] qabul qilindi. 

Muhokama. Maʼnaviy-maʼrifiy ishlarni tizimli va samarali tashkil etish maqsadida 

Oʻzbekiston Respublikasi Prezidentining 2021-yil 2-apreldagi PQ-5050-son qarori bilan “Ichki 

ishlar organlarida maʼnaviy-maʼrifiy ishlarni tashkil etish konsepsiyasi” tasdiqlandi. 

Konsepsiya talablarini amalga oshirishda quyidagilar asosiy ustuvor vazifalar etib 

belgilandi: 

– maʼnaviy-maʼrifiy ishlarni milliy va xalqaro huquqiy meʼyorlar asosida samarali tashkil 

etish tizimini yanada takomillashtirish; 

– xalqimizning boy madaniyati, tarixiy qadriyatlari va anʼanalariga asoslangan 

dunyoqarashni shakllantirish; 

– kasb burchini bajarishda davlat ramzlari bilan faxrlanish, qasamyodga sadoqat va 

qonunchilikka qatʼiy rioya qilish tuygʻularini chuqur singdirish orqali xodimlarga xalqning 

hurmati va ishonchini oshirish; 

– mamlakatimizda amalga oshirilayotgan siyosiy-huquqiy va ijtimoiy-iqtisodiy 

islohotlarning mazmun-mohiyatini xodimlarga tizimli tushuntirib borish; 

– xodimlarda dunyoda roʻy berayotgan globallashuv jarayonlariga faol hayotiy pozitsiya 

va ongli munosabatni shakllantirish; 

– xodimlarning estetik tarbiyasini takomillashtirish, madaniyat va sanʼatning turli 

sohalariga qiziqishlarini oshirish; 

– adabiyot, kino, teatr va tasviriy sanʼat imkoniyatlaridan tizimli asosda keng 

foydalanish; 

– xodimlarning ichki va tashqi mafkuraviy tahdidlarga, korrupsiyaga qarshi 

immunitetini mustahkamlash va ichki ishlar organlarining ijobiy imijini shakllantirish; 

– fuqarolik jamiyati institutlari, jamoat tashkilotlari va ommaviy axborot vositalari bilan 

hamkorlikni rivojlantirish. 

Ichki ishlar organlari tashkil etilganining 30-yilligi hamda 25-oktyabr – ichki ishlar 

organlari xodimlari kuni bayrami munosabati bilan Prezidentimiz soha xodimlari va 

faxriylariga yoʻllagan bayram tabrigida ichki ishlar organlarida kadrlar tayyorlash yoʻnalishiga 

ham alohida toʻxtalib oʻtdilar. Jumladan, “mutaxassislar tayyorlashning mutlaqo yangi tizimi 

yoʻlga qoʻyilib, xodimlarning malakasiga qarab xizmat boʻyicha oʻsishini taʼminlash, 

shuningdek, rahbarlarning professional salohiyatini oshirish borasida tizimli choralar 

koʻrilmoqda. Ichki ishlar vazirligi Akademiyasida bakalavriat va magistraturani oʻz ichiga 

oladigan ikki bosqichli zamonaviy oliy taʼlim tizimi, oʻquv jarayoniga nazariya bilan amaliyot 

uygʻunligini taʼminlash uchun yangi taʼlim mexanizmlari joriy qilindi”[4]. 

Shuningdek, ichki ishlar organlari tizimida kadrlar salohiyatini oshirish, yangilikka 

intiluvchan va zamonaviy fikrlaydigan xodimlarni sohaga tayyorlash maqsadida “Temurbeklar 

maktabi” va ixtisoslashgan maktab-internat hamda barcha hududlarda akademik litseylar ish 

boshladi. Hozirgi zamon talabidan kelib chiqqan holda, xavfsiz turizmni taʼminlash, probatsiya, 

kiberjinoyatchilikka qarshi kurashishga ixtisoslashgan yangi boʻlinmalar faoliyati yoʻlga 

qoʻyildi va bu sohalarga malakali yetuk xodimlarni tayyorlash bugungi kunda asosiy 

vazifalardan biridir. 

Davlatimiz rahbari tomonidan berilgan eʼtibor samarasida taʼlim sohasida juda koʻp 

ijobiy oʻzgarishlar amalga oshirilmoqda. Qator xorij mamlakatlari bilan ilmiy tajriba almashilib, 

40 ga yaqin davlatlar ishtirokida muvofiqlashtiruvchi kengashlar tuzildi, ikki tomonlama 

hamkorlik oʻrnatildi. Bugungi kunda xodimlarni oʻqitish sohasida hamkorlikni mustahkamlash 

yoʻlida jahonning 29 ta davlatining huquq-tartibot idoralari bilan ikki tomonlama xalqaro 

kelishuvlarga muvofiq amaliy ishlar olib borilmoqda. 

Prezidentimiz ichki ishlar organlariga intellektual salohiyatli, professional kadrlar 

tayyorlashning sifat jihatidan yangi tizimini joriy etish masalasiga alohida eʼtibor 

qaratmoqda[5]. 

Bugun hayotimizning barcha jabhalariga yangi texnologiyalar kirib kelmoqda va bu 

xodimlardan har kuni oʻz ustida ishlashni, bilimini oshirishni talab etadi. Albatta, xalq 

manfaatlari yoʻlida xizmat qilayotgan har bir xodim, avvalo, oʻz bilimi, maʼnaviy-axloqiy sifatlari 

va dunyoqarashi kengligi bilan ajralib turishi kerak. 

Tan olib aytish kerak, islohotlar surʼatiga va yangicha ish uslubiga moslasha olmayotgan, 

hamon eskicha fikrlaydigan xodimlar ham uchrab turibdi. Ayrim xodimlarning noqonuniy xatti-

harakatlari odamlarning asosli noroziliklariga ham sabab boʻlayotgan holatlar bor. Bunday 

holatlarning barchasini chuqur oʻrganib, tekshiruvlar oʻtkazilib, aybdorlarga nisbatan 

qonunchilikda belgilangan tartibda jazo choralari koʻrilishi tizimi yoʻlga qoʻyilgan boʻlib, 

safimizni bunday xodimlardan tozalash va ularning oʻrnini vatanparvar, xalq osoyishtaligi 

yoʻlida halol xizmat qiladigan, sadoqatli, oʻz bilimlarini doimiy ravishda oshirib boradigan, 

kasbiy va jangovar tayyorgarligi yuqori boʻlgan kadrlar bilan toʻldirish borasida tizimli ishlar 

olib borilmoqda. 



SCIENCEPROBLEMS.UZ-Ijtimoiy-gumanitar fanlarning dolzarb muammolari № 1 (6) – 2026  

 

116 

Maʼlumki, ichki ishlar organlarida asosan xizmatga qabul qilish vakolatiga ega rahbarlar 

tomonidan shaxsiy tarkib boʻyicha buyruqlar chiqariladi. Bu buyruqlar bilan xodimlarni 

(shuningdek tinglovchi va kursantlarni ham tegishliligi boʻyicha) lavozimga tayinlash yoki ozod 

etish, boshqa lavozimga tayinlash, oʻqishga yuborish, xizmatdan boʻshatish, unvonlar berish, 

ragʻbatlantirish, jazolash va boshqa huquqiy mustahkamlanadi. Garchi, ushbu shaxsiy tarkib 

boʻyicha buyruqlar bilan erkin yollangan ishchi va xizmatchilarning mehnat munosabatlari ham 

rasmiylashtirilsa-da, biroq, ichki ishlar organlarida faoliyat yuritayotganlarning asosiy qismini 

shahodatlangan maxsus (harbiy) unvonga ega fuqarolar tashkil qiladi. IIV tizimidagi taʼlim 

muassasalarida doimiy va oʻzgaruvchan shaxsiy tarkibga ajratiladi. 

Oʻtkazilayotgan islohotlarning tub negizi sifatida Prezidentimiz ichki ishlar organlariga 

intellektual salohiyatli, professional kadrlar tayyorlashning sifat jihatidan yangi tizimini joriy 

etish masalasiga alohida eʼtibor qaratmoqda[6]. 

Bugun hayotimizning barcha jabhalariga yangi texnologiyalar kirib kelmoqda va bu 

xodimlardan har kuni oʻz ustida ishlashni, bilimini oshirishni talab etadi. Albatta, xalq 

manfaatlari yoʻlida xizmat qilayotgan har bir xodim, avvalo, oʻz bilimi, maʼnaviy-axloqiy sifatlari 

va dunyoqarashi kengligi bilan ajralib turishi kerak. 

Biroq afsuski, shuni ham tan olib aytish kerak, islohotlar surʼatiga va yangicha ish 

uslubiga moslasha olmayotgan, hamon eskicha fikrlaydigan xodimlar ham uchrab turibdi. 

Ayrim xodimlarning noqonuniy xatti-harakatlari odamlarning asosli noroziliklariga ham sabab 

boʻlayotgan holatlar bor. Bunday holatlarning barchasini chuqur oʻrganib, tekshiruvlar 

oʻtkazilib, aybdorlarga nisbatan qonunchilikda belgilangan tartibda jazo choralari koʻrilishi 

tizimi yoʻlga qoʻyilgan boʻlib, safimizni bunday xodimlardan tozalash va ularning oʻrnini 

vatanparvar, xalq osoyishtaligi yoʻlida halol xizmat qiladigan, sadoqatli kadrlar bilan toʻldirish 

borasida vazirlik rahbariyati tomonidan tizimli ishlar olib borilmoqda. 

Kelgusida xodimlarda kasbiy bilim va amaliy koʻnikmalarni shakllantirish, ular 

tomonidan fuqarolarga sifatli, professional xizmat koʻrsatilishini taʼminlash maqsadida, 

kadrlarni tayyorlash, oʻqitish va malaka oshirish borasida ham butunlay yangi tizim asosida ish 

tashkil etildi. 

Ichki ishlar organlari tashkil etilganining 30-yilligi hamda 25 oktyabr – ichki ishlar 

organlari xodimlari kuni bayrami munosabati bilan muhtaram Prezidentimiz soha xodimlari va 

faxriylariga yoʻllagan bayram tabrigida ichki ishlar organlarida kadrlar tayyorlash yoʻnalishiga 

ham alohida toʻxtalib oʻtdilar. Jumladan, “mutaxassislar tayyorlashning mutlaqo yangi tizimi 

yoʻlga qoʻyilib, xodimlarning malakasiga qarab xizmat boʻyicha oʻsishini taʼminlash, 

shuningdek, rahbarlarning professional salohiyatini oshirish borasida tizimli choralar 

koʻrilmoqda. Ichki ishlar vazirligi Akademiyasida bakalavriat va magistraturani oʻz ichiga 

oladigan ikki bosqichli zamonaviy oliy taʼlim tizimi, oʻquv jarayoniga nazariya bilan amaliyot 

uygʻunligini taʼminlash uchun yangi taʼlim mexanizmlari joriy qilindi”. 

Shuningdek, ichki ishlar organlari tizimida kadrlar salohiyatini oshirish, yangilikka 

intiluvchan va zamonaviy fikrlaydigan xodimlarni sohaga tayyorlash maqsadida “Temurbeklar 

maktabi” va ixtisoslashgan maktab-internat hamda barcha hududlarda akademik litseylar ish 

boshladi. Hozirgi zamon talabidan kelib chiqqan holda, xavfsiz turizmni taʼminlash, probatsiya, 

kiberjinoyatchilikka qarshi kurashishga ixtisoslashgan yangi boʻlinmalar faoliyati yoʻlga 

qoʻyildi va bu sohalarga malakali yetuk xodimlarni tayyorlash bugungi kunda asosiy 

vazifalardan biridir. 

Natija. Davlatimiz rahbari tomonidan berilgan eʼtibor samarasida taʼlim sohasida juda 

koʻp ijobiy oʻzgarishlar amalga oshirilmoqda. Qator xorij mamlakatlari bilan ilmiy tajriba 

almashilib, 40 ga yaqin davlatlar ishtirokida muvofiqlashtiruvchi kengashlar tuzildi, ikki 

tomonlama hamkorlik oʻrnatildi. Bugungi kunda xodimlarni oʻqitish sohasida hamkorlikni 

mustahkamlash yoʻlida jahonning 29 ta davlatining huquq-tartibot idoralari bilan ikki 

tomonlama xalqaro kelishuvlarga muvofiq amaliy ishlar olib borilmoqda. 

Ichki ishlar organlari tomonidan fuqarolarning huquqlari, erkinliklari va qonuniy 

manfaatlarini, jismoniy va yuridik shaxslarning mulkini, konstitutsiyaviy tuzumni himoya 

qilish, qonun ustuvorligini, shaxs, jamiyat va davlat xavfsizligini taʼminlash, shuningdek 

huquqbuzarliklarning oldini olish va profilaktikasi boʻyicha vazifalarni sifatli amalga oshirish 

uchun ichki ishlar organlarida kadrlarni tayyorlash, qayta tayyorlash va doimiy ravishda 

ularning malakasini oshirib borish jarayonlari muhim ahamiyatga ega. 

Shuning uchun ham ichki ishlar organlarida kadrlarni tayyorlash, qayta tayyorlash va 

ularning malakasini oshirish borasidagi islohotlar Oʻzbekiston Respublikasi Prezidentining 

2021-yil 15-apreldagi “Ichki ishlar organlari uchun professional kadrlarni tayyorlashning sifat 

jihatidan yangi tizimini joriy etish boʻyicha chora-tadbirlar toʻgʻrisida”gi PQ-5076-son qarori 

bilan amalga oshirilgan institutsional oʻzgartirishlarda oʻz aksini topgan. Jumladan, 

Akademiyada kadrlarni tayyorlash jarayoniga bakalavriat va magistraturani oʻz ichiga oluvchi 

ikki bosqichli oliy taʼlim tizimi joriy etildi. 

Ichki ishlar organlari xodimlarini boshlangʻich, maxsus kasbiy va qayta tayyorlash 

hamda ularning malakasini oshirish kurslarida xodimlarni kasbiy darajasi va malakasini 

oshirilishi: birinchidan, xodimlarning kasbiy darajasini muntazam oshirish asosida qonunchilik 

normalari, nazariy, ilmiy va amaliy tadqiqotlar natijalarini, innovatsion texnologiyalar, fan-

texnika, shuningdek ichki ishlar organlari sohasidagi soʻnggi yutuqlarni chuqur oʻrganishga; 

ikkinchidan, yuqori samarali zamonaviy taʼlim va ilgʻor xorijiy tajribani keng joriy etgan holda, 

xodimlarni boshlangʻich, maxsus kasbiy va qayta tayyorlash hamda ularning malakasini 

oshirish boʻyicha malaka talablari, oʻquv rejalari, dastur va uslublarini tubdan yangilashga; 

uchinchidan, xodimlarni boshlangʻich, maxsus kasbiy va qayta tayyorlash hamda ularning 

malakasini oshirish jarayoniga zamonaviy axborot texnologiyalarini joriy etishga xizmat qiladi. 

Jamiyatimiz hayotida yuz berayotgan oʻzgarishlar sharoitida ichki ishlar organlariga 

yuklatilgan vazifalarni hal qilish uchun soha xodimlari nafaqat huquqshunoslik sohasi 

mutaxassislari, balki turli xil ekstremal vaziyatlarda ham samarali harakat qilishlari kerak. 

Buning uchun kasbiy tayyorgarlik tizimini, xususan uning asosiy elementlarini tashkil etuvchi 

xizmat, jangovar, jismoniy, maxsus-taktik, axloqiy-psixologik va maʼnaviy-maʼrifiy 

tayyorgarlikni takomillashtirish kerak. 

Kasbiy tayyorgarlik obyekt sifatida yaxlitlik, yoʻnaltirilganlik, strukturalilik, oʻzaro 

bogʻliqlik, tizimning iyerarxiyasi, har bir tizimning tavsiflari koʻpligi va boshqa tamoyillarga 

asoslangan tizim shaklida koʻrib chiqilishi kerak. Ichki ishlar organlarining turli xizmatlari 

xodimlarining kasbiy tayyorgarligini tizim sifatida koʻrib chiqishda uning asosiy tarkibiy 

elementlarini va ular oʻrtasidagi munosabatlarni aniqlash mumkin, bu esa ushbu faoliyatni 

yanada samarali tashkil etish va ijobiy natijalarga erishishga imkon beradi. 

Ichki ishlar organlarida kadrlarni tayyorlash, qayta tayyorlash va malakasini oshirish 

tizimini rivojlantirishning ustuvor yoʻnalishlari bir-biri bilan chambarchas bogʻliq boʻlib, ularga 

quyidagi vazifalarni kiritishimiz mumkin[7]: 

– xodimlarni, shu jumladan ularni xizmat faoliyatidan ajratmagan holda oʻqitish va 

maxsus kasbiy tayyorlash, majburiy qayta tayyorlash va doimiy malakasini oshirib borishning 

ichki ishlar organlari kadrlar salohiyatini oshirishga imkon beradigan sifat jihatdan yangi 

tizimini tashkil etish; 

– yoshlarda ichki ishlar organlari xodimlari uchun zarur boʻlgan dastlabki kasbiy bilim, 

yuksak vatanparvarlik va maʼnaviy-axloqiy fazilatlarni shakllantirishni nazarda tutadigan 

idoraviy oliy taʼlim muassasalariga kirish uchun nomzodlarni maqsadli tayyorlash boʻyicha 

samarali tartibni joriy etish; 

– asosiy qismi sohaviy fanlarni oʻqitishdan tarkib topgan, shuningdek hududiy ichki 

ishlar organlariga bevosita chiqishni va tergov-tezkor tadbirlarni oʻtkazishda ishtirok etishni 

nazarda tutgan amaliy mashgʻulotlarni tashkil etishni oʻz ichiga olgan yangilangan taʼlim 

standartlar va oʻquv dasturlarni ishlab chiqish va kiritish; 

– taʼlim muassasalari professor-oʻqituvchilar tarkibini malakali ilmiy-pedagogik, 

birinchi navbatda sohaviy fanlarni oʻqitishga ixtisoslashgan kadrlar bilan jamlash, nazorat va 

huquqni muhofaza qiluvchi organlarida katta amaliy tajribaga ega boʻlgan mutaxassislarni 

oʻquv jarayoniga keng jalb etish; 

– oʻqitishning zamonaviy shakl va usullarini, eng yangi pedagogik va axborot-

kommunikatsion texnologiyalarni, shu jumladan situatsion mashgʻulotlarni, masofadan oʻqitish 

tizimini keng joriy etish, taʼlim oluvchilar va oʻqituvchilarni global axborot-huquqiy va taʼlim 

resurslaridan foydalanish imkoniyat-larini taʼminlash; 

– idoraviy taʼlim muassasalarida oʻqitish yoʻnalishlari va mutaxassisliklarini amaliyot 

ehtiyojini hamda ichki ishlar organlarining huquqbuzarliklar profilaktikasi va jinoyatchilikka 

qarshi kurashish borasidagi faoliyatini takomillashtirish istiqbollarini inobatga olgan holda 

tizimli ravishda maqbullashtirish; 

– ichki ishlar organlari faoliyatida, birinchi navbatda huquqbuzarliklar profilaktikasi, 

tezkor-qidiruv faoliyati va jinoyatlarni tergov qilish sohasida mavjud boʻlgan muammolar 

boʻyicha fundamental va amaliyotga yoʻnaltirilgan ilmiy tadqiqotlar oʻtkazilishi samaradorligini 

oshirish; 

– yetakchi xorijiy taʼlim muassasalari bilan kadrlar tayyorlash boʻyicha tajriba 

almashish, hamkorlikdagi taʼlim dasturlarini joriy etish, professor-oʻqituvchilar tarkibini, 

xorijiy tillarni oʻqitishni nazarda tutgan holda, malakasini oshirish va stajirovkadan oʻtkazish 

orqali xalqaro hamkorlikni rivojlantirish[8]. 

Ichki ishlar organlari uchun kadrlar tayyorlash koʻp bosqichli tizimni nazarda tutadi. 

Dastlab kasbiy bilim va koʻnikmalar IIVning akademik litseylari hamda ixtisoslashtirilgan 

harbiy litseylarda 2-yil oʻqish davomida, soʻngra IIV oliy oʻquv yurtida tegishli mutaxassisliklar 

boʻyicha 3 yil oʻqish davomida egallanadi. Shuningdek, ichki ishlar organlarining rahbar 

kadrlarini tayyorlash boʻyicha ikki yoʻnalishdan iborat bir yillik taʼlim muddatini oʻz ichiga 

oluvchi magistraturada ham taʼlim olish yoʻlga qoʻyilgan. Ilmiy-tadqiqot faoliyati bilan 

shugʻullanish istagida boʻlganlar yana uch yil davomida doktoranturada oʻqishni davom 

ettirishlari mumkin. 

Yoshlarda ichki ishlar organlari xodimlari uchun zarur boʻlgan dastlabki kasbiy bilim, 

yuksak vatanparvarlik va maʼnaviy-axloqiy fazilatlarni shakllantirish maqsadida Ichki ishlar 

vazirligining barcha viloyatlar, Toshkent shahar va Qoraqalpogʻiston Respublikasida akademik 

litseylari tashkil etildi. Shu oʻrinda taʼkidlash lozimki mazkur akademik litseylarning tashkil 

etilishi[3]: 

birinchidan, ichki ishlar organlari xodimlari uchun zarur boʻlgan yuksak vatanparvarlik 

va maʼnaviy-axloqiy fazilatlarga, dastlabki kasbiy bilim va koʻnikmalarga ega aqlan va jismonan 

yetuk yoshlarni tarbiyalashga; 

ikkinchidan, oʻquvchilarni Ichki ishlar vazirligining oliy taʼlim muassasalariga kirishlari 

uchun maqsadli chuqur tayyorlashga xizmat qiladi. 

Ichki ishlar vazirligining idoraviy akademik litseylariga qabul ichki ishlar vaziri 

tomonidan ichki ishlar organlarining ehtiyojini inobatga olgan holda belgilanadigan kvotalar 

boʻyicha tanlov asosida amalga oshiriladi. Bu borada shunisi ahamiyatliki, 2021/2022 oʻquv 

yilidan boshlab IIV Akademiyasining bakalavriat dasturi boʻyicha kunduzgi taʼlim shakliga 

qabul kvotasining 90 foizi boʻyicha qabul faqat idoraviy akademik litseylar, harbiy akademik 

litseylar bitiruvchilari, ichki ishlar organlari xodimlari, shuningdek, profilaktika (katta) 

inspektorlarining jamoat tartibini saqlash boʻyicha yordamchilari orasidan amalga 

oshiriladi[9]. 

Yuqorida keltirilgan idoraviy akademik litseylarning oʻziga xos muhim jihatlarida biri 

IIV Akademiyasi yoki boshqa oliy taʼlim muassasalariga oʻqishga topshirib kira olmagan litsey 

bitiruvchilari amaldagi normativ hujjatlarga asosan ichki ishlar vaziri tomonidan 

belgilanadigan tartibda ustunlik asosida ichki ishlar organlari xizmatiga qabul qilinadi. 

Shu bilan birgalikda, ichki ishlar organlarini bugungi kun talablariga javob beradigan 

malakali kadrlar bilan jamlash borasidagi ehtiyojlarni inobatga olgan holda, Akademiyada 

sirtqi taʼlim fakulteti tashkil etildi. Unda kamida uch yillik ish stajiga ega boʻlgan ichki ishlar 

organlari xodimlarining oliy maʼlumotga ega boʻlmaganlari toʻrt yil, oliy maʼlumotga ega 

boʻlganlari esa uch yil toʻlov-kontrakt asosida tasdiqlangan oʻquv dastur va standartlar asosida 

oʻqiydi hamda bitiruvchilarga «Huquqbuzarliklarning oldini olish va ularni fosh etish faoliyati» 

mutaxassisligi boʻyicha «yurist» malakasi beriladi. 

Taʼlim tizimida amalga oshirilgan islohotlardan yana biri, bu Oʻzbekiston Respublikasi 

Vazirlar Mahkamasining 2021-yil 22-oktyabrdagi “Oliy harbiylashtirilgan taʼlim muassasalari 

toʻgʻrisidagi nizomni tasdiqlash haqidagi” 655-son qarori bilan IIV Akademiyasi oliy 

harbiylashtirilgan taʼlim muassasalari qatoriga kiritilganligidir. 

Hujjatga koʻra, oliy harbiylashtirilgan taʼlim muassasalari — xavfsizlik va huquqni 

muhofaza qilish faoliyati sohasida taʼlim oluvchilarni ixtisoslik (mutaxassislik) fanlariga kasbiy 

yoʻnaltirish hamda maqsadli tayyorlashni nazarda tutadigan, davlat taʼlim standartlari, malaka 

talablari, oʻquv rejalari va dasturlari talablariga muvofiq ravishda oʻquv-tarbiya jarayonini 

amalga oshiradigan oliy ixtisoslashtirilgan taʼlim muassasalaridir. 

Hozirgi vaqtda mamlakatimizda korrupsiyaga qarshi kurash yoʻnalishlaridan biri davlat 

organlari faoliyatiga zamonaviy raqamli texnologiyalarni joriy etish hisoblanadi. Axborot 

texnologiyalardan foydalanishni “elektron davlat” atamasi birlashtiradi, bu esa, oʻz navbatida, 

“elektron hukumat”, elektron parlament, “elektron adliya” kabi tushunchalarni qamrab oladi. 

Elektron hukumat yoʻnalishida Ichki ishlar organlari tomonidan 72 ta davlat xizmatlari 

koʻrsatilishi belgilandi, fuqarolar bilan bevosita muloqotda xizmat faoliyatini olib borayotgan 

ichki ishlar organlari xodimlari bodi-kamera, videoradar va maʼmuriy huquqbuzarliklarni qayd 

etuvchi planshetlar bilan ham taʼminlandi. 

Aholi tomonidan ichki ishlar organlarining faoliyati koʻpincha xalq bilan bevosita 

ishlaydigan xizmatlar orqali (YPX, PPX va JTS, HP) baholanadi va aholi tomonidan berilgan baho 

koʻpincha subyektiv xususiyatga ega boʻladi. 

Ichki ishlar organlarining xalq bilan bevosita ishlaydigan tegishli sohaviy xizmatlarining 

(YPX, PPX va JTS, HP) ayrim xodimlari muomala va kasb madaniyatiga yetarli darajada ega 

boʻlmaganligi, fuqarolar bilan yuzaga kelgan turli xil vaziyatlarni toʻgʻri baholay olmasligi yoki 

muloqot jarayonida yuzaga kelgan kuchli hissiyot (emotsiya), hayajonini boshqara olmasligi 

natijasida ular tomonidan notoʻgʻri qarorlar qabul qilinishi holatlari ham uchrab turmoqda. Bu 

esa aholining haqli eʼtiroziga, qolaversa, ularning ongida ichki ishlar organlari tizimiga nisbatan 

salbiy fikrlarni shakllanishiga olib kelmoqda. 

Fikrimizcha, ichki ishlar organlarining birinchi navbatda xalq bilan bevosita ishlaydigan 

xizmatlaridagi xodimlarining yuzaga kelishi mumkin boʻlgan vaziyatlarni toʻgʻri baholashi va 

toʻgʻri qaror qabul qilishiga yordam beruvchi harakatlar standartini tajribali psixolog 

mutaxassislarni jalb etgan holda oʻqitish, bu bilan bogʻliq oʻquv kurslarini koʻpaytirib borish 

maqsadga muvofiq deb oʻylaymiz. 

Bundan tashqari, xizmat vaqtida fuqarolar bilan muloqotda yuzaga kelishi mumkin 

boʻlgan har qanday vaziyatlarni toʻgʻri baholash va toʻgʻri qaror qabul qilishga doir 

koʻnikmalarni shakllantirib borishga avvalo kadrlarni tayyorlash bosqichi jarayonidan alohida 

eʼtibor qaratish maqsadga muvofiq deb oʻylaymiz. Masalan, Amerika qoʻshma shtatlarida 

(AQSH) politsiyaga qabul qilingan xodim dastlabki tayyorlov bosqichida oʻqitiladi, ushbu 

bosqichda ularda fuqarolar bilan xizmat yuzasidan muloqot qilish jarayonida yuzaga kelishi 

mumkin boʻlgan turli xil vaziyatlarda (ekstremal vaziyatlarda ham) toʻgʻri qaror qabul qilishga 

doir oʻquv trening mashgʻulotlari oʻtkazilishi orqali amaliy koʻnikmalar shakllantiriladi. 

Fikrimizcha, ichki ishlar organlarida xizmatga nomzodlarni tanlab olish tadbirlarini 

oʻtkazishda dastlab nomzodlar oʻrganilishi, keyin tibbiy koʻrikdan oʻtkazilib, sogʻlom yoki 

nosogʻlom ekanligi aniqlashtirilishi, soʻng nomzodlarning bilimi va jismoniy tayyorgarlik 

darajasi tekshirilishi mantiqan toʻgʻri boʻladi deb oʻylaymiz. Agarda nomzod tibbiy koʻrik 

natijalariga koʻra, xizmatga yaroqsiz deb topiladigan boʻlsa, nomzod keyingi bosqichlarda 

ishtirok etmaydi, nomzodning vaqti ham, qilishi mumkin boʻlgan moddiy xarajatlari ham 

tejaladi, qolaversa, qabul komissiyasining ham vaqti tejaladi. 

Yuqoridagilarni inobatga olib, Oʻzbekiston Respublikasi Ichki ishlar vazirining 2023 yil 

2 noyabrdagi 601-son buyrugʻi bilan tasdiqlangan “Ichki ishlar organlarida xizmatga 

nomzodlarni tanlab olish tadbirlarini tashkil etish va oʻtkazish tartibi toʻgʻrisida”gi 

yoʻriqnomaning 2-bobi, 14-bandini qoʻyidagi tahrirda bayon etish tavsiya etiladi: 

“14. Tanlov tadbirlari quyidagi bosqichlarni oʻz ichiga oladi 

a) oʻrganish bosqichi: 

roʻyxatdan oʻtish; 

dastlabki oʻrganish (Nizom va mazkur Yoʻriqnomada belgilangan talablarga mos kelishni 

tekshirish); 

b) saralash bosqichi: 

xizmatga yaroqlilik darajasini aniqlash maqsadida harbiy-tibbiy komissiya koʻrigidan 

oʻtkazish; 

psixofiziologik (poligraf) tekshiruv (ichki ishlar organlarida xizmat qilish uchun 

toʻsqinlik qiladigan salbiy omillarni aniqlash maqsadida). 

intellektual rivojlanganlik darajasi va psixoemotsional barqarorligini baholash (bundan 

buyon matnda psixologik oʻrganish deb yuritiladi); 

test sinovi (Oʻzbekistonning eng yangi tarixi, huquqshunoslik va tarbiya fanlari boʻyicha 

bilimlarni baholash); 

jismoniy tayyorgarlik darajasini baholash. 

Bugungi kunda Oʻzbekistonda erkaklarning oʻrtacha boʻy balandligi 169,4 sm., 

ayollarning oʻrtacha boʻy balandligi 157,8 sm. ni tashkil etadi. Oʻtkazilgan tadqiqot natijalariga 

koʻra, erkaklarning oʻrtacha boʻy balandligi 175 santimetrdan 188 santimetrgacha, ayollarning 

oʻrtacha boʻy balandligi esa 165 santimetrdan 173 santimetrgacha boʻlishi eng ideal holat deb 

topilgan. 

Fikrimizcha, yuqoridagi tahlillardan va Oʻzbekistonda erkaklarning oʻrtacha boʻy 

balandligini va boʻyning koʻrkamroq koʻrinishini hisobga olib, ichki ishlar organlariga ham 

xizmatga qabul qilinayotgan erkak jinsidagi nomzodning minimal boʻy balandligi  

170 santimetrdan past boʻlmasligi kerakligi haqida xulosa qilish mumkin. 

Yuqoridagilarni inobatga olib, mazkur yoʻriqnomaning 1-bobi, 5-bandi ikkinchi 

xatboshisini qoʻyidagi tahrirda bayon etish tavsiya etiladi: “erkak jinsidagi nomzodlarning boʻyi 

– 170 santimetrdan past boʻlmasligi kerak”. 

Yoʻriqnomaning 5-bobi 31-bandida “Nomzodlar bilan test sinovlari yakka tartibda yoki 

guruh boʻlib oʻtkazilishi mumkin. Test guruh tarkibida oʻtkazilganda, xonada nomzodlar soni 

30 nafardan oshmasligi zarur”ligi belgilangan. 

Fikrimizcha, nomzodlar test sinovlarini yakka tartibda emas, balki guruh boʻlib 

topshirgani maqsadga muvofiq. Bu esa xalqning qabul komissiyasiga nisbatan har-xil shubha 

va gumonlarini yoʻqolishiga olib kelishi bilan birga, sinov imtihonlari ochiq va shaffof tarzda 

oʻtishini ham kafolatlashga xizmat qiladi. Shu bois, ushbu yoʻriqnomaning 5-bobi 31-bandidagi 

“Nomzodlar bilan test sinovlari” degan soʻzlardan keyin “yakka tartibda yoki” degan soʻzlarni 

chiqarib tashlash va ushbu bandni quyidagi tahrirda bayon etish tavsiya etiladi: 

“31. Nomzodlar bilan test sinovlari guruh tarkibida oʻtkazilishi va bunda test sinovlari 

oʻtkazilayotgan xonadagi nomzodlar soni 30 nafardan oshmasligi zarur ”. 

Yoʻriqnomaning 6-bobi 46-bandida “Qaydnoma Qabul komissiyasining har bir aʼzosi 

tomonidan imzolanib, tasdiqlash uchun komissiya raisiga taqdim etiladi hamda tegishli ichki 

ishlar organlari tomonidan test sinovlari natijalari Bilim va malakalarni baholash agentligi 

tomonidan taqdim etilgan kundan boshlab, ikki ish kuni ichida veb-saytga joylashtirish orqali 

nomzodlarga maʼlum qilinadi” deya belgilangan. 

Fikrimizcha, test sinovlari natijalari Bilim va malakalarni baholash agentligi tomonidan 

taqdim etilgan kundan boshlab, ikki ish kuni ichida emas, balki 1 ish kuni mobaynida veb-saytga 

joylashtirilishi korrupsiyaviy omillarning oldini olishga va qabul komissiyasiga nisbatan salbiy 

fikrlarning kelib chiqmasligiga sabab boʻladi. 

Yuqoridagilarni inobatga olib, mazkur yoʻriqnomaning 6-bobi 46-bandidagi “ikki ish 

kuni” jumlalarni “bir ish kuni” deya oʻzgartirish tavsiya etiladi. 

Xulosa. Shuningdek, ichki ishlar organlarida xizmatga va taʼlim muassasalariga oʻqishga 

nomzodlarni tanlash, tayyorlash va joy-joyiga qoʻyish hamda kadrlar barqarorligini taʼminlash 

borasida quyidagilar taklif etiladi: 

– ichki ishlar organlariga ishga (xizmatga) yoki taʼlim muassasasiga oʻqishga kirmoqchi 

boʻlgan nomzodlarni avvalo sogʻlom, namunali va ijobiy tavsiflangan oilalar orasidan, kerak 

boʻlsa bogʻcha va oʻrta taʼlim maktablaridan izlash va ularni (ota-onalari bilan kelishgan holda) 

yoshligidan boshlab tizimli tarzda vatanparvarlik ruhida tarbiyalab borish maqsadga muvofiq, 

bu esa tizimga tasodifiy xodimlarning kirib qolishini oldini olishga maʼlum bir darajada xizmat 

qiladi. 

